MINUTI

KAMRA TAD-DEPUTATI

KUMITAT MAGĦŻUL TAL-KAMRA

RI-KODIFIKAZZJONI U KONSOLIDAZZJONI TA’ LIĠIJIET 

IL-ĦDAX-IL PARLAMENT

LAQGĦA NRU. 37
It-Tnejn, 18 ta’ Ġunju, 2012
Il-Kumitat Magħżul tal-Kamra (Ri-Kodifikazzjoni u Konsolidazzjoni ta’ Liġijiet), iltaqa’ fil-Palazz, il-Belt Valletta, fis-1:25 p.m.

L-Onor. Franco Debono, President tal-Kumitat, ippresjeda.

PREŻENTI

L-Onor Josè Herrera u l-Onor Francis Zammit Dimech kienu preżenti.
TALBA

Il-President tal-Kumitat qal it-talba.  

MINUTI

Il-Minuti tal-Laqgħa Nru 36 li saret l-Erbgħa 6 ta’ Ġunju 2012, kienu konfermati.
Il-Kumitat ta l-permess sabiex fotografi u cameramen ta’ diversi stazzjonijiet u ġurnali lokali jkunu jistgħu jieħdu ritratti u filmati tal-ewwel parti tal-laqgħa.

Konsolidazzjoni tal-Liġijiet Elettorali, Partiti Politiċi u Finanzjament tal-Partiti.  
Il-Kumitat presedut mill-Onor Franco Debono beda jiddiskuti:

Dok 31
Abbozz ippreżentat lill-plenarja mill-Onor Franco Debono intitolat “An Act to regulate the formation and financing of political parties and their participation in elections.”
Il-Kumitat stieden lis-Sur Michael Briguglio, il-Perit Carmel Cacopardo u s-Sur Ralph Cassar, President, Viċi-President u Segretarju Ġenerali tal-Alternattiva Demokrattika rispettivament, lil Dr Stefan Zrinzo Azzopardi, lis-Sur James Piscopo u s-Sur Louis Gatt, President, Kap Eżekuttiv u Viċi President tal-Partit Laburista rispettivament, u lil Dr. Paul Borg Olivier u Dr. Karol Aquilina, Segretarju Ġenerali u President Kunsill Amministrattiv tal-Partit Nazzjonalista rispettivament sabiex jieħdu parti fil-Kumitat.

Is-Sur Ralph Cassar, Segretarju Ġenerali tal-Alternattiva Demokratika ppreżenta lill-Kumitat:

Dok 31
Proposti tal-Alternattiva Demokratika dwar Finanzjament tal-Partiti, Liġi Elettorali u Emendi Kostituzzjonali datat it-Tnejn 18 ta’ Ġunju 2012.
L-Onor Marie Louise Coleiro Preca, ex Segretarju Ġenerali tal-Partit Laburista, is-Sur Jason Micallef, ex Segretarju Ġenerali tal-Partit Laburista, il-Prof Kenneth Wain, Kummissarju għall-Għaqdiet Volontarji, il-Perit Michael Falzon, ex-Membru Parlamentari tal-Partit Nazzjonalista, s-Sur Peter Darmanin, ex Teżorier tal-Partit Nazzjonalista u Dr Georg Sapiano ex-kandidat mal-Partit Nazzjonalista wkoll ħadu sehem fid-diskussjoni.

Kien hemm preżenti wkoll Dr Lydia Abela, Segretarju tal-Eżekuttiv tal-Partit Laburista u Dr. Paula Mifsud Bonnici u Dr. Boris Xerri, President Kunsill Ġenerali u Teżorier tal-Partit Nazzjonalista rispettivament.
Fost oħrajn ġie diskuss jekk il-partiti politiċi għandhomx ikunu wkoll meqjusa bħala għaqdiet volontarji, id-donazzjonijiet żgħar u kbar li jingħataw minn donaturi membri tal-partit kif ukoll minn donaturi anonimi, it-trasperenza fl-ammonti li jintefqu minn kandidat u jekk il-wirt għandux ikun meqjus bħala donazzjoni.
Fit-3.10 p.m. id-diskussjoni fuq dan is-suġġett kienet interrotta u laqgħa tal-Kumitat fuq l-istess suġġett ġiet aġġornata għal nhar it-Tnejn 2 ta’ Lulju 2012.

